স্রষ্টার কাছে
মুহাম্মদ খালিদুর রহমান মানিক
পাখির কণ্ঠের মিষ্টি ভাষা
তুমি কি বুঝ?
বৃক্ষরাজির মনের ভাষা
তুমি কি বুঝ?
শিশুর মিষ্টি হাসির মানে
তুমি কি বুঝ?
বাচ্ছার জন্য পশুর প্রেমের
তুমি কী বুঝ!
ভিন্ন দেশের লোকের ভাষাই
তুমি তো বুঝ না,
সুখের দিনে দুঃখের কথা
তুমি তো খোঁজনা।
অনাহারীর দুঃখ গাঁথা
তুমি তো বুঝ না।
ক্লিষ্ট দেহের যন্ত্রণা
তুমি তো খোঁজনা।
তুমি পার করতে তৈরি
অস্ত্র এমন ভয়ংকর-
এক নিমিষেই ধংশ করতে
বিশ্বটাকে কার্যকর।

তুমি এবার নাস্তানাবুদ
ছোট্ট একটি দুর্যোগে
চল ফিরি স্রষ্টার কাছে
মানুষ হই এ সুযোগে।
